
Control de Culicoides spp.

como vectores da enfermidade
hemorraxica epizoética (EHE) en
explotacions gandeiras

Neste artigo abdrdanse as caracteristicas bioldxicas de Culicoides e o
seu rol na transmision da EHE, e enuméranse algunhas das medidas
estruturais e de manexo necesarias para o seu control, cun enfoque
practico para gandeiros e veterinarios.

INTRODUCION
enfermidade hemorraxica epi-
Azoética (EHE), causada por un
Orbivirus similar ao virus da
lingua azul, representa unha ameaza

significativa para a ganderia, espe-
cialmente en vacun leiteiro, debido
ao seu impacto na satide animal e na
produtividade. En Espaiia, a presen-
za do serotipo 8 xerou preocupacion

%

en explotacions gandeiras, onde os
ruminantes, tanto domésticos coma
salvaxes, actian como hospedado-
res. Os sintomas, que inclien febre,
anorexia, diminuciéon da producion
de leite, coxeiras e, en casos gra-
ves, mortalidade ou secuelas, poden
comprometer a rendibilidade das ex-
plotaciéns. O principal vector desta
enfermidade é Culicoides spp., un
diptero da familia Ceratopogonidae
cofiecido polo seu pequeno tamafo
(1-3 mm) e a sda capacidade para
transmitir multiples patéoxenos.

A EHE E A SUA SITUACION EN ESPANA

Afecta principalmente a ruminan-
tes salvaxes, coma o cervo, pero
en gando vacin pode manifestarse
coma unha forma clinica autolimi-
tante con sintomas como edema
ocular, secrecions nasais, disfaxia,
abortos e infertilidade. Ainda que
a mortalidade é baixa, as secuelas
poden reducir significativamente a
producion leiteira, un aspecto criti-
co para o sector lacteo. En Espana,
esta doenza mostrou unha distri-
bucién variable, con brotes ligados
a condicions climaticas favorables



» A VIXILANCIA EPIDEMIOLOXICA E ESENCIAL PARA
CONTROLAR A PROPAGACION DO CULICOIDES SPP.

para Culicoides, como temperaturas
moderadas e alta humidade. A vi-
xilancia epidemiol6xica é esencial
para controlar a stia propagacion.

CULICOIDES SPP.: BIOLOXIA E
COMPORTAMENTO

Caracteristicas xerais

Culicoides spp., tamén conecidos
como jejenes en Latinoamérica e como
midges (ananifios) ou no-see-ums
[“non-o0s-ves”] en inglés, son insectos
dipteros de pequeno tamafio perten-
centes 4 familia Ceratopogonidae, que
non deben confundirse con mos-
quitos ou moscas.

Existen mais de 1.300 especies a
nivel mundial, mentres que en Espa-
fia se identificaron 68 especies, en-
tre as cales C. imicola e o complexo
obsoletus son os madis relevantes na
transmisién da EHE. A sta identifi-
cacion baséase en patréns de veas e
manchas alares, polo que é necesa-
ria a captura de exemplares e a sta
observaciéon baixo lupa no labora-
torio para poder asignar correcta-
mente a especie. Debido a iso e ao
seu diminuto tamano, o nimero de
especies real na nosa peninsula pode
ser superior. A sda distribucién xeo-
grafica, ademais, vese influenciada

por correntes de aire que poden des-
prazalos centos de quilémetros, polo
que é frecuente a aparicion de espe-
cies en territorios moi afastados da
sua zona de distribuciéon habitual.

Ciclo bioléxico

Ainda que tanto machos coma fe-
mias se alimentan de néctar e sa-
via, as femias de Culicoides deposi-
tan 100-200 ovos tras alimentarse
de sangue, completando catro es-
tadios larvarios en microhabitats
htimidos con materia organica en
descomposicion. O ciclo, que inclie
unha fase pupal, acelérase con tem-
peraturas altas (2 semanas a 35 °C)
e proléongase en climas frios (ata 6
meses a 13 °C). Os adultos emerxen,
forman enxames para aparearse e
as femias buscan hospedadores, e
prefiren vacin (73 %) que ovino
(17 %). Adoitan buscar o abdome e
os flancos para picar, seguidos do
lombo e, por ultimo, as patas. Nos
animais con manchas na pelame
(caso da raza frisoa) prefiren pou-
sarse nas manchas negras. »

» EXISTEN DOUS AMBIENTES

BEN DIFERENCIADOS PARA A
SUA REPRODUCION DENTRO
DAS EXPLOTACIONS: A NAVE
COMO MICROHABITAT CON

MAIOR TEMPERATURA E

O PRADO

A suta actividade presenta dous
picos moi marcados, co maior ao
crepusculo e un segundo menor, ao
amencer. Son moi malos voadores,
polo que habitualmente non se des-
prazan mdis dun par de centena-
res de metros dende o seu punto de
emerxencia.

Os adultos son sensibles as altas
temperaturas (non sobreviven mais
ca unhas horas a temperatura supe-
rior a 40 °C), polo que buscan activa-
mente microclimas frescos (18-23 °C)
para sobrevivir. Igualmente, ainda
que a sua actividade se reduce por
baixo dos 13 °C, soportan tempera-
turas inferiores e, no caso daqueles
que se aclimataron a zonas frescas,
poden sobrevivir a exposicions de
ata -6 °C (Groschupp et al). Isto
implica unha potencial transmi-
sibn da enfermidade durante todo
o ano. C. imicola presenta maior re-
sistencia & calor e 4 baixa humidade.

Habitats de cria

A diferenza dos mosquitos, Culicoides
non require corpos de auga estan-
cada, senén microhdbitats con alta
humidade, como esterco, ensilado
ou chans con restos organicos. As
explotaciéns gandeiras, especial-
mente as dreas de estabulacién e
prados modificados polo gando,
son ideais para a sta reproducion,
ainda que existen dous ambientes
ben diferenciados para ela: a nave
como microhabitat con maior tem-
peratura e o prado. Nestes ultimos
é precisamente a actividade do
gando coa rotura do chan en zonas
humidas e a achega de feces semi-
liquidas, o que favorece a coloniza-
cion como area de cria. Por iso, a
xestion destes habitats é clave para
o0 seu control.

Importancia sanitaria

Ademais da EHE, Culicoides trans-
mite enfermidades como lingua azul,
peste equina africana e Schmallen-
berg, que afectan 4 sanidade animal
e, nalgins casos, & humana (e.g.,
Oropouche). A sta capacidade para
adaptarse a diferentes climas e a sta
mobilidade convértenos nun desafio
para a bioseguridade.

Medidas de control
O control de Culicoides require un
enfoque integral que combine me-
didas estruturais, de manexo, e o
uso de insecticidas e repelentes.

A continuacién, detdllanse as es-
tratexias mais efectivas.

1. Medidas estruturais
0 deseno das explotacions pode redu-
cir a presenza de Culicoides mediante:

e materiais de construcion: o uso de
superficies lisas e cemento en cana-
lizacions (forma en O, non en V) para
evitar acumulacién de humidade.

e ordenamento de parques: sepa-
rar areas de estabulacion de zonas
de almacenamento de esterco.

e naves pechadas con ventilacion
adecuada: instalar mosquiteiras
tratadas con piretroides en salas
de muxidura e optimizar o fluxo
de aire para secar o esterco.

e Jocalizacion do esterco: almacenar
esterco lonxe dos animais en condi-
ci6n de menor humidade posibles. »

Figura 1. Principais caracteristicas de adultos, larvas e sitio de cria de Culicoides semanal
en rabaios leiteiros en EE. UU. (25 de marzo 2024-5 de xuiio 2025)

o e
As comunmente con patréns de pigmentacion
: . To BT e
Torax con curvatura dorsal ' !
Antenas longas )

Fonte: "Una aproximacién a los Nematocera telméfagos

3e Os Culicoides reprodticense en marismas, turbeiras, follaxe, esterco en descomposicién e i
lodoen

ueciao organicamente

Ceratopogonidae, Psychodidae y Simuliidae) de Espafia,

con énfasis en su importancia médica y veterinaria’, Alarcon-Elbal, P. M. & Gonzalez, M. A. (2023) [DOI: https://doi.

0rg/10.31005/iajmh.v5i.249]

2. Medidas de manexo

As practicas de manexo son esen-
ciais para minimizar os hdbitats de
cria e o acceso de Culicoides aos
animais:

2.1. Xestion da cama e esterco

e Retirar a cama frecuentemente
e engadir secantes para reducir
humidade.

e Compactar esterco con densidades
adecuadas de gando.

e Almacenar esterco en areas espe-
cificas, tratandoo con larvicidas
coma a ciromazina (Foxi et al)
cada semana.

2.2. Control do ensilado

e Retirar verteduras de ensilado, es-
pecialmente aqueles que poidan
caer sobre zonas de terra ou con
madis materia orgdnica; manter
ben cuberto.

e Almacenar balas de herba seca
sobre superficies de cemento incli-
nadas, idealmente montadas sobre
pallets.

2.3. Limpeza e desinfeccion

e Implementar un protocolo secuen-
cial: limpeza en seco, desinfeccién
do circuito de auga, lavado, repara-
cién, desinfeccion, desinsectacion e
avaliacion microbioldxica. A limpe-
za e desinfeccion, pola sia elimina-
cion de materia organica, axudan a
reducir as areas de cria disponibles,
especialmente no interior da nave.

e Manter canles de desaugadoiro lim-
pos e segar vexetacion adxacente.

2.4. Manexo de animais

e Estabular animais pola noite en ins-
talacions tratadas con insecticidas.

e Rotar pastos e tratar feces con
larvicidas.

e Separar animais enfermos en cu-
biculos con mosquiteiras tratadas.

3. Uso de insecticidas e repelentes
3.1. Tratamento de instalaciéns

Os piretroides sintéticos, como del-
tametrina, cipermetrina, e perme-
trina, son altamente efectivos contra
Culicoides debido & sta accién por
contacto e capacidade repelente.
Débense aplicar en zonas onde os
insectos poidan pousarse (e.g., pare-
des, teitos...), ainda que o seu lugar
de descanso é dificil de identificar. A
persistencia destas moléculas permi-
te un control prolongado se se com-
binan cunha limpeza adecuada.

» A ELECCION DUN MEDICAMENTO SEGUINDO RAZONS
DE PRESCRICION EXCEPCIONAL QUEDA A CRITERIO DO
VETERINARIO, TAL E COMO SE INDICA NOS ARTIGOS 113 E 115
DO REGULAMENTO 2019/6

A aplicacién de deltametrina fa-
vorece o control pola propiedade de
repelencia deste ingrediente activo,
o cal a diferenza doutros piretroides.

3.2. Tratamento de animais

e Medicamentos: deltametrina e ci-
permetrina son recomendados,
pero o seu uso no vacun leiteiro
estd limitado polos tempos de es-
pera en leite. Non hai medicamen-
tos autorizados especificamente
para a infestacion por Culicoides,
polo que a eleccién dun medica-
mento seguindo razéns de pres-
cricion excepcional queda a crite-
rio do veterinario, tal e como se
indica nos artigos 113 e 115 do
Regulamento 2019/6.

e Repelentes: productos biocidas
TP19 (e.g., DEET, icaridina, ci-
triodiol) son efectivos e non tefien
restricions de tempo de espera. A
sta duracion varia desde minu-
tos ata dias, segundo a concen-
tracion, o ingrediente activo e a
dose indicada.

4. Protocolos en transporte

Os vehiculos deben tratarse con in-
secticidas rexistrados (e.g., deltame-
trina) e os animais con repelentes,
especialmente se van ao matadoiro,
para evitar tempos de espera.

5. Erros comiins e estratexias efectivas

5.1. Que non funciona:

e Confiar no inverno, xa que Culi-
coides sobrevive en microclimas.

e Cubrir cheas de esterco sen tratalos,
debido 4 stia impracticabilidade.

e Encerrar animais sen medidas
complementarias, xa que Culicoides
estd presente en establos.

5.2. Que pode funcionar:

e Control do microhabitat: desecar
areas de cria, limpar ensilado e
tratar esterco con ciromazina.

e Control do microclima: optimi-
zar ventilacion para secar su-
perficies.

e Denegacion de acceso: usar mos-
quiteiras tratadas e tratar animais
e instalacions. »

» NO CONTEXTO DO VACUN LEITEIRO, ONDE A PRODUTIVIDADE
E CRITICA, A IMPLEMENTACION DESTAS MEDIDAS NON SO
PROTEXE A SAUDE ANIMAL, SENON QUE TAMEN ASEGURA

O CUMPRIMENTO DE NORMATIVAS E MINIMIZA PERDAS

ECONOMICAS

CONCLUSION

O control de Culicoides spp. como
vector da EHE require un enfoque
integral que combine medidas es-
truturais e de manexo, asi como o
uso estratéxico de insecticidas e re-
pelentes. A xestiéon de microhdbitats,
a limpeza rigorosa e a proteccion de
animais mediante tratamentos re-
pelentes son claves para reducir a
transmision desta enfermidade.

No contexto do vacun leiteiro,
onde a produtividade é critica, a
implementacion destas medidas
non s6 protexe a saude animal, se-
nén que tamén asegura o cumpri-
mento de normativas e minimiza
perdas econdmicas. Os gandeiros
e veterinarios deben adoptar pro-
tocolos personalizados, adaptados
as condicions de cada explotacion,
para garantir un control efectivo e
sostible. m

Taboa 1. Comparacién de insecticidas e repelentes para o control de Culicoides

